Në bazë të nenit 22 paragrafit (3) të Ligjit për Arsimin Profesional dhe Trajnimin (“Gazeta Zyrtare e Republikës së Maqedonisë së Veriut” nr. 3/25 dhe 74/25), ministrja e Arsimit dhe Shkencës solli

RREGULLORE

për mënyrën e përcaktimit të koordinatorit për arsimin praktik

Neni 1

Me këtë rregullore vërtetohet mënyra e përcaktimit të koordinatorit për arsimin praktik në institucionin e arsimit profesional dhe trajnimit (në tekstin e mëtejmë: institucioni).

Neni 2

Koordinatori për arsimin praktik është përgjegjës për organizimin dhe menaxhimin me realizimin e arsimit praktik tek punëdhënësi, si dhe për koordinimin ndërmjet punëdhënësve, mësimdhënësve të të mësuarit përmes punës (në tekstin e mëtejmë: VLT) tek punëdhënësi dhe nxënësit, para, gjatë dhe pas përfundimit të arsimit praktik tek punëdhënësi.
Koordinatori i Arsimit Praktik ofron mbështetje të drejtorit dhe mësimdhënësit në institucion, si dhe për punëdhënësit të cilët janë të përfshirë në realizimin e arsimit praktik tek punëdhënësi
Neni 3

Koordinatori për arsim praktik zgjedhet nga radhët e mësimdhënësve të punësuar me kohë të pacaktuar në shkollë, në bazë të analizës paraprake të kryer në nivel shkolle, gjegjësisht komuna/qyteti i Shkupit dhe pa shkaktuar financim të ri për kuadrin e mësimdhënësve. 

Si koordinator për arsim praktik mund të zgiedhet mësimdhënës i cili i plotëson kushtet në vazhdim:

- të ketë përfunduar arsimin e lartë;

- të ketë të paktën pesë vjet përvojë pune në fushën e arsimit dhe 

- të ketë përfunduar trajnimin për koordinator për arsim praktik dhe të posedojë certifikatë të lëshuar nga Qendra për Zhvillimin e Arsimit Profesional (në tekstin e mëtejmë: Qendra).

Nëse mësimdhënësi nuk posedon certifikatë për trajnimin e përfunduar për koordinator për arsim praktik, duhet në afat prej një viti të përfundojë trajnimin dhe të fitoj certifikatë nga Qendra.
Neni 4

Këshilli i mësimdhënësve, nga radhët e mësimdhënësve të cilët i plotësojnë kushtet nga neni 3 paragrafi (2) të kësaj Rregulloreje, propozon kandidatët për koordinatorë për arsimin praktik.

Përzgjedhja e koordinatorit për arsimin praktik, me propozim të Këshillit të Mësimdhënësve, e kryen drejtori i institucionit.

Neni 5

Në kushte të barabarta të kandidatëve të propozuar, zgjedhet kandidati me përvojë më të gjatë në koordinimin e arsimit praktik dhe/ose mësimdhënës i lëndëve profesionale.

Neni 6

Numri i koordinatorëve në institucion përcaktohet sipas numrit të nxënësve të cilët realizojnë arsim praktik tek punëdhënësi, edhe atë:

- deri në 300 nxënës – një koordinator me angazhim pune prej 50% të kohës së punës;

- nga 301 deri në 600 nxënës – një koordinator me angazhim pune prej 100% të kohës së punës;

- nga 601 deri në 1000 nxënës – dy koordinatorë, njëri me angazhim pune prej 100% të kohës së punës dhe një me 50% të kohës së punës dhe

- mbi 1000 nxënës – dy koordinatorë, dhe të dy me angazhim pune prej 100% të kohës së punës.

Drejtori i institucionit, në përputhje me nevojat për realizimin e pandërprerë të procesit edukativo - arsimor dhe pa shkaktuar implikime shtesë financiare, mund të kryej shpërndarjen e angazhimit të punës te më shume koordinatorëve, me ç'rast nuk duhet të tejkalohet përllogaritja e kohës së punës e përcaktuar në paragrafin 1 të këtij neni.

Në shkollat ​​e mesme profesionale ku mësimdhënia zhvillohet në më shumë se një gjuhë mësimore, drejtori i shkollës realizon shpërndarjen të drejtë dhe proporcionale të angazhimit në punë të koordinatorëve për arsimin praktik, në përputhje me përfaqësimin e gjuhëve të mësimdhënies. Në këtë drejtim, secilit koordinator duhet t'i përcaktohet të paktën 50% e kohës së plotë të punës, ndërsa angazhimi i përgjithshëm i të gjithë koordinatorëve nuk duhet të tejkalojë kohën e punës të përcaktuar në paragrafin (1) të këtij neni.
Neni 7

Koordinatori zgjidhet me kohë të caktuar me mandat katërvjeçar me të drejtë rizgjedhjeje.

Neni 8

Mbikëqyrjën profesionale mbi punën e koordinatorit për arsim praktik e kryen Qendra.
Neni 9

Kjo regullore hyn në fuqi ditën e nesërme pas ditës së sjellejs së tij.                                                                                                  

